
NOTA DE PRENSA


[bookmark: _GoBack]O CONCELLO DE RIBADUMIA PON A PUNTO OS CEMITERIOS DE CARA Á SEMANA SANTA
 
· Os operarios municipais están realizando labores de limpeza, mantemento e revisión para garantir o bo estado das instalacións

Ribadumia. Xoves, 26 de marzo. O Concello de Ribadumia está a levar a cabo nestes días diferentes tarefas de limpeza e mantemento nos cemiterios municipais, co obxectivo de que estes espazos se atopen en perfectas condicións para as visitas que se agardan coincidindo coa celebración da Semana Santa.

Como é habitual nestas datas, os operarios municipais están a realizar labores integrais de posta a punto, tanto no interior como nos accesos exteriores dos camposantos. Entre os traballos que se están a desenvolver inclúense tarefas de desbroce, limpeza de zonas axardinadas e espazos comúns, revisión dos puntos de luz e acondicionamento xeral das instalacións.

Estas actuacións permiten garantir o bo estado dos cemiterios e reforzar a seguridade das persoas visitantes, nunhas datas nas que aumenta a afluencia de veciños e veciñas a estes espazos.

Con estas accións, o Concello de Ribadumia continúa traballando para ofrecer espazos públicos coidados e accesibles, mantendo en óptimas condicións lugares de especial significado para a veciñanza.

